Bæjarráð  Hveragerðisbæjar


Fundargerð 505. fundar


Ár 2009, fimmtudaginn 3. september  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Eyþór H. Ólafsson og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. Fjárlaganefnd Alþingis frá 28. ágúst 2009.


Í bréfinu er fulltrúum Hveragerðisbæjar boðið að funda með fjárlaganefnd Alþingis.  



Bæjarstjóra falið að meta hvort þörf sé á viðtali við nefndina og sé svo undirbúa þá fundinn í samráði við bæjaráð. 
1.2. Sigurði Hrafnssyni f.h. samstarfshóps félagasamtaka á Vorsabæjarvöllum frá 31. ágúst 2009.
Í bréfinu sem ritað er fyrir hönd Íþróttafélagsins Hamars, Knattspyrnudeildar Hamars, Golfklúbbs Hveragerðis, Skógræktarfélags Hveragerðis, Félags hesthúsaeigenda á Vorsabæjarvöllum og Hestamannafélagsins Ljúfs er óskað eftir samstarfi við Hveragerðisbæ um átak til að bæta umhverfið í Dalnum fyrir ofan bæinn.

Bæjarráð fagnar frumkvæði félaganna og felur mannvirkja- og umhverfisfulltrúa nánari útfærslu á erindinu í samráði og samvinnu við bréfritara. 

1.3. Kolbrúnu og Auði Gunnarsdætrum frá 26. ágúst 2009.
Með bréfinu fylgdi ávísun að upphæð kr. 150.000.- sem gefin er til minningar um hjónin Gunnar Björnsson og Ingimaríu Þorbjörgu Karlsdóttur frá Álfafelli. Óskað er eftir því að peningagjöfin verði nýtt til kaupa á trjám til gróðursetningar á vesturbakka Varmár með tengingu við listigarðinn á Fossflöt.
Bæjarráð þakkar systrunum höfðinglega gjöf  sem vafalaust mun verða til þess að efla og auka hið vinsæla útivistarsvæði við Fossflöt.  Bæjarráð felur mannvirkja- og umhverfisfulltrúa að sjá um nánari útfærslu á gróðursetningu á svæðinu. 

1.4. Skólaskrifstofu Hafnarfjarðar frá 31. ágúst 2009.
Í bréfinu samþykkir skólaskrifstofa Hafnarfjarðar fyrir sitt leiti að nemandi með lögheimili í Hafnarfirði stundi nám í Grunnskólanum í Hveragerði skólaárið 2009 - 2010.
Bæjarráð samþykkir erindið enda liggur fyrir álit sérfræðings vegna málsins.   Ef  um aukakostnað verður að ræða vegna sérfræðiþjónustu skal samið um hann sérstaklega. 
1.5. Ferðamálastofu frá 26. ágúst 2009.
Í bréfinu kemur fram að í ljósi endurskoðunar á starfsemi upplýsingamiðstöðva og gerð nýrra samninga fyrir árið 2010 hefur verið ákveðið að segja upp öllum núgildandi samningum um rekstrarframlag FMS til rekstur upplýsingamiðstöðva.
Bæjarráð fagnar því að Ferðamálastofa skuli áfram vilja eiga gott samstarf  um rekstur Upplýsingamiðstöðvanna þrátt fyrir að nú sé ráðist í endurskoðun á starfsemi þeirra.  Bæjarráð vill ennfremur vekja athygli á mikivægi þeirrar þjónustu sem Upplýsingamiðstöð Suðurlands veitir og nauðsyn þess að áfram verði tryggðir fjármunir til reksturs hennar. 

1.6. Sonju Elídóttur frá 24. ágúst 2009.
Í bréfinu óskar Sonja eftir fyrirgreiðslu frá Hveragerðisbæ til Tónsmiðju Suðurlands vegna náms sonar hennar þar.
Hveragerðisbær rekur Tónlistarskóla Árnessýslu í samvinnu við önnur sveitarfélög í sýslunni þar sem fjölbreyttri tónlistarfræðslu er sinnt.  Erindi hafa áður borist þar sem óskir hafa verið settar fram um þátttöku sveitarfélagsins í Tónsmiðju Suðurlands.  Þeim hefur verið hafnað með vísan í það að sveitarfélagið rekur nú þegar tónlistarskóla.  Engar forsendur hafa breyst vegna þessa og því sér bæjarráð sér ekki fært að verða við erindinu. 
2. Fjárhagsleg málefni:

2.1. Umsókn um leikskóladvöl á Selfossi.


Lögð fram umsókn um leikskóladvöl á Selfossi þar sem ekki er laust pláss á leikskólum í Hveragerði.
Bæjarráð samþykkir leikskóladvöl á Selfossi allt þar til barninu verður boðið pláss á leikskólum Hveragerðisbæjar. 

2.2. Umsóknir um leikskóladvöl á Fellaborg í Reykjavík.


Lagðar fram tvær umsókn um leikskóladvöl á Fellaborg í Reykjavík þar sem ekki er laust pláss á leikskólum í Hveragerði.
Bæjarráð samþykkir leikskóladvöl á Fellaborg í Reykjavík allt þar til börnunum verður boðið pláss á leikskólum Hveragerðisbæjar. 

2.3. Umsókn um námsvist í Vallaskóla á Selfossi.


Lögð fram umsókn um námsvist utan lögheimilissveitarfélags þar sem sótt er um námsvist í Vallaskóla.
Bæjarráð samþykkir að leita álits skólasálfræðings og skólastjórnenda á nauðsyn þess að skólavist sé utan skólahverfis.   Álitið verði lagt fyrir næsta fund bæjarráðs sé þess nokkur kostur. 
2.4. Bréf frá Mannvirkja- og umhverfisfulltrúa Hveragerðisbæjar frá 31. ágúst 2009.

Í bréfinu ræðir Mannvirkja- og umhverfisfulltrúi um umsókn Grunnskólans um Grænfánann. Við að hægt sé að fara í flokkun þarf að ganga frá steyptu plani sem er um 45 m2 að stærð með girðingu í kring. Óskað er eftir að fjármunir sem áætlaðir eru í viðhald skólans fari í þetta verkefni. 
Bæjarráð fagnar þeirri vinnu sem nú fer fram í Grunnskólanum í umhverfismálum um leið og það samþykkir þá tilfærslu fjármuna sem hér um ræðir en leggur ríka áherslu á að við útfærsluna verði ítrasta aðhalds gætt hvað fjárútlát varðar.

2.5. Minnisblað frá bæjarstjóra vegna verkefna grunnskólabarna skólaárið 2009-2010 frá 1. september 2009.

Lagt fram minnisblað frá bæjarstjóra þar sem hún ræðir um verkefni sem grunnskólabörn hafa tekið að sér fyrir bæjarfélagið. Um er að ræða vinna 10. bekkjar við aðstoð í mötuneyti og frímínútnagæslu og 7. bekkjar við ruslahreinsun.

Bæjarráð samþykkir fyrirkomulagið enda hefur það verið við lýði með svipuðum hætti til margra ára.  
2.6. Minnisblað frá bæjarstjóra um niðurgreiðslur nema vegna almenningssamgangna frá 1. september 2009.

Lagt fram minnisblað frá bæjarstjóra þar sem hún leggur til að námsmenn á framhalds- eða háskólastigi fái 15% afslátt af þriggja og níu mánaða persónubundnum fargjaldakortum á svæði 3 gegn framvísun gilds skólaskírteinis og kvittunar fyrir kaupum á korti. 
Tillagan samþykkt samhljóða. 

3. Starfsmanna málefni:

3.1. Starfsmannamál á leikskólanum Óskalandi.

Lögð fram bréf frá leikskólastjóra á leikskólanum Óskalandi þar sem hún óskar eftir að fá að ráða starfsmenn í 2,5 stöðugildi í stað annarra sem hafa hætt störfum, auk þess er óskað eftir aukningu í eldhúsi um 0,25 stöðugildi og 100% stöðuaukningu vegna nemenda með sérþarfir.

Bæjarráð samþykkir tillögur leikskólastjóra um ráðningu í 2,5 stöðugildi í stað þeirra sem hafa hætt störfum.  Ennfremur samþykkir bæjarráð ráðningu í 100% stöðu vegna nemenda með sérþarfir enda muni sá starfsmaður geta sinnt fleirum en því eina barni sem hér er fjallað um.   Ákvörðun um aukningu í mötuneyti er frestað til næsta fundar og bæjarstjóra falið að kanna betur forsendur varðandi þá aukningu.  
4. Tæknileg málefni:

4.1. Málefni Eyktar.

Bæjarstjóri og forseti bæjarstjórnar gerðu grein fyrir fundi sem þau áttu 
með forsvarsmönnum Eyktar.   Bæjarstjóra falið að vinna áfram í málinu í samræmi við umræður á fundinum. 

5. Verkfundagerðir:

5.1. Gatnagerð Hveragerði 2009  frá 24. ágúst 2009.



Fundargerðin samþykkt samhljóða. 

6. Fundargerðir til kynningar:

6.1. Heilbrigðisnefndar Suðurlands frá 20. ágúst 2009.
6.2. Stjórnar Sorpstöðvar Suðurlands frá 25. júní og 24. ágúst 2009.
 

Fundargerð upp lesin og samþykkt. 

Fleira ekki gert og fundi slitið kl. 9:58

Eyþór H. Ólafsson, (sign)



Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign.)


Helga Kristjánsdóttir, (sign)

